
Muhimmancin Watan Tunawa Da Tarihin Mata 
- Daga Ambasada Terence P. McCulley 

 

 
                                              Ambasada Terence P. McCulley 
 

A kowane watan Maris ne ne {asar Amirka ke bikin Tunawa da Tahirin Mata, 

lokacin da ake karrama duk wata gudunmawar da matan suka bayar, kuma suke ci 

gaba da bayarwa, don ganin }asarsu ta samu ci gaba. Sakatariyar gwamnati, 

Clinton, ta lura cewa, "Irin abubuwan da muke koyi da su, a dukan fa]in duniya 

shine, muddin aka ilmantar da mata, kuma suka kasance cikin }oshin lafiya, to, 

iyalansu ma za su kasance masu inganci. Idan kuma mace ta kasance cikin 

kwanciyar hankali, haka ma iyalanta za su kasance da inganci. Idan kuma mace ta 

samu damar da za ta yi wata sana’ar samun ]an kwabo, a cikin al’umma, to, nan 

ma iyalanta za su kasance masu inganci. Kai hatta ma a duk lokacin da iyali suka 

bun}asa, to, }asa ma za ta bun}asa." Wa]annan sune kalaman dake dake da 

muhimmanci, a duk lokacin da ake gudanar da bikin Tunawa da Watan Tahirin 

Matan, a dukan fa]in duniya, kazalika da ci gaba da yun}urin ganin ci gaban 

harkokin matan. 

 

Ranar 10 ga watan Disambar 2011, aka bayar da Lambar Yabo ta Duniya, ga 

wa]ansu mashahuran mata, su uku, wa]anda suka yi jagorancin fafitikar samar da 

‘yancin ]an adam da tabbatar da mulkin demokra]iyya, a }asashensu, watau, 

Shugaba Ellen Johnson Sirleaf da Leymah Gbowee, na {asar Liberia, da kuma 

Tawakkol Karmanm ta {asar Yemen. An lura cewa, irin muhimmancin 

gudunmawar da suka bayar, a fa]in wannan duniyar, dangane da harkokin da suka 

tilasta wa mata gudanar da aiki, tu}uru, wajen tabbatar da zaman lafiya da kuma 

]awainiyar jama’arsu, a {arni na 21. A duk lokacin da na tuna da irin wannan 

gudunmawar da wa]annan matan suka bayar a }asashensu, ni kan tuna da irin 



gudunmawar da matan Nijeriya suka bayar, a tarihi }asar su. Hakika, akwai wata 

tsohuwar wa}a game da Sarauniyar Zazzau, Amina, ta tun {arni na 16, wadda 

saboda irin zaruntakar da ta nuna a fagen ya}i, da irin basirar da ta nuna, a fannin 

harkokin gine-gine, ta gina wata gagarumar ganuwar da ta zagaye Birnin Zaria. 

Wa}ar na bayyana ta da cewa, "mace mai kamar maza." 

 

Kodayake, ban tabbatar da ma’anar wannan kalami ba, duk da yake mun wuce 

wannan zamanin, da har za mu kamanta }o}arin mace da ta namiji. Sarauniyar 

Zazzau Amina, ba }ashin yarwa ba ce, a zamaninta. Wata kuma mashahuriyar 

mace, wadda ta bayar da gagarumar gudunmawa, a tarihin {asar Amirka, wata 

baiwa ce, wadda ta yi gwagwarmayar kawar da cinikin bayi, watau Sojourner 

Truth. Ta kan tambaya cewa,  "Ni ba mace ba ce?" idan tana mayar da martani ga 

wa]anda ke yi wa mata kallon hadarin kaji, wajen jan sharun noma, ko kiwon 

sharun, kamar dai yadda take yi, a lokacin, ko kuma irin kyawawan lafuzzan da 

take furtawa, game da ‘yancin Amirkawa ba}a}en fatar Afrika da mata. 

 

Sai san barka da irin ]aukacin manyan ayyukan da mata da kuma ba}a}en fatar 

Amirka suka yi, domin ciro tutar ‘yancinsu da kuma yadda suka kutsa kai ga 

harkokin jama’ar {asar Amirka. Hakika, kuma gaskiya ne, cewa matan Nijeriya, 

ya-Allah, a Zaria ne, ko Lagos ko kuma Kano, yanzu muna da bukatar, ba wai 

kawai mu girmama su ba, game da irin gudunmawar da suka bayar, don kyautata 

al’ummarsu. Mata, a Nijeriya da kuma {asar Amirka, na da muhimmiyar rawar da 

za su taka, wajen ingantawa da bun}asa da kuma wadatar }asashensu. 

 

Alal misali, matan Nijeriya da Amirka, suna cikin harkokin gwamnati, tsundum. 

Ambassadors Susan E. Rice da U. Joy Ogwu, sun wakilci Nijeriya da {asar 

Amirka, a Majalisar [inkin Duniya. Matan biyu, sun yi amfani da mu}amansu, a 

Majalisar [inkin Duniyar, don ciyar da harkokin matan duniya gaba. Ambassador 

Rice ta jagoranci }o}arin Majalisar [inkin Duniya, na haramta ya]uwar makaman 

}are-dangi, da kuma himmar bayar da taimakon agaji, ga }asashen Iraq da 

Afghanistan da Cote d'Ivoire da kuma Libya, yayinda Ambassador Ogwu ta 

jagoranci Hukumar Bayar da Shawarwari ta Majalisar [inkin Duniya, game da 

Harkokin Kwance [amara, kuma ta yi aiki da Hukumar Majalisar ta [inkin 

Duniya, wajen lura da mayar da mulki daga mulkin wariyar al’umma zuwa ga ‘yan 

{asa, a Afrika ta Kudu. 

 

Ambassadors Rice da Ogwu, sun nuna gagarumin }wazon shugabanci, wajen 

fayyace ‘yancin kowane mahaluki, dangane da kafa hujjar jagoranci da gudanar da 

hidima. Bayan wannan, akwai }arancin matan Nijeriya da Amirka, a dukan 

~angarorin gudanar da mulkin gwamnatocinsu. Babbar matsalar kuma ita ce, a 



Nijeriya, mata ba su fita jefa }uri’a, tamkar maza. A wannan lokacin da muke 

tunawa da irin gagarumar gudunmawar da matan nahiyar Afrika da Ba}ar Fatar 

Amirka suka bayar, a }asashensu, to, ya kamata mu tuna cewa, duk wani mahaluki, 

ya-Allah ba}i ne, ko fatar fata, mace ce, ko na namiji, suna da ‘yancin da za su yi 

za~e, kuma suna iya shugabanci. 

 

Don tunawa da wannan gagarumin lokaci, Shugaba Obama ya ~ullo da wani shiri, 

na daban, da Shirin Yun}urin {asar Amirka, dangane da Mata Da Zaman Lafiya 

da Harkokin Tsaro, a watan Disamba. Wannan shirin ne, zai bu]e hanyar irin 

yadda {asar Amirka za ta hanzarta da kuma tabbatar da }o}arin dukan 

gwamnatoci, na inganta tsoma bakin mata, ga harkokin kawo zaman lafiya da 

sasanta rashin jittuwa. Wannan shirin, wani gagarumin canji ne, game da irin 

yadda {asar ta Amirka za ta fuskanci harkokin diflomasiyyarta, da ta sojojinta da 

kuma kafa }wa}}waran harsashe tallafa wa matan dake yankunan da ake tashe-

tashen hankula, wajen tabbatar da muhimmancinsu da kuma lura da rauninsu, na 

mata, na cu]anyar irin yadda {asar Amirka za ta fuskanci harkokin kawo zaman 

lafiya da rigakafin abkuwarsu, da kare jama’a da kuma bayar da agaji. 

 

To, fa mun cimma wani lokaci mai tarihi. Sakatariya Clinton, ta ambaci wannan 

zamanin, tamkar "zamanin da ruwanka". Wannan shine lokacin da kowa, ba tare da 

wani bambancin halitta ba, ko jinsi, na da za a fito, domin bayar da gudunmawa da 

mutunta al’umma da tattalin arzikinta. 

 

Hazi}an matan nan, wa]anda suka yi yun}urin kawo canji a harkokin duniya, ba 

}aramar aya ba ne, ga wannan zamanin na kowa-da-ruwansa. [aya daga cikin 

wa]anda suka yi fice, a cikinsu, ita ce, sanannar mai shirya shirye-shiryen 

telebijin, kuma hansha}iyar ‘yar kasuwa, ba}ar fatar Amirka, watau Oprah 

Winfrey, wadda ta fito daga tsatson rashin wadata, amma, ta ku~utar da kan ta 

daga talauci. Ita ce ta }ir}iro sababbin abubuwa, ta dage kan yin amfani da kafar 

watsa labarun da suka yayata daularta, a duniya. Ita ce ta fara zama hansha}iyar 

attajira, a cikin ba}ar fatar Amirka, mace ko namiji, kazalika an san ta, a tashar 

telebijin ta CNN da kuma mujallar Time magazine, a matsayin "matar da ta fi 

kowace mata shahara, a duniya." 

 

Haka ma, matar dake cikin harkokin kasuwanci da shirya shirye-shiryen kafar 

watsa labaru, watau Mo Abudu, da ake kira "Oprah Nijeriya," wadda ta bayyana 

cewa, ta samo }warin gwiwarta ne, daga abinda Oprah Winfrey ke yi, amma, ta yi 

amfani da basirarta, da ka]aicinta, wajen dumfarar biyan bukata da dama. Babbar 

nasarar da ta samu, ta faro ne, bisa ga }o}arin }ara wa wa]ansu }warin gwiwar 

samun biyan bukata: ita ce ta yi amfani da abinda ta }ware a kai, wajen bun}asa 



harkokin kamfanin inganta rayuwar ]an adam, wanda yanzu ta shahara, a }asashe 

fiye da 48, na nahiyar Afrika, game da shirin nan, na farko, a telebijin, mai suna 

Moments with Mo. 

 

Ba dole ba ne, sai an tara dubban miliyoyi, kafin mata su shiga harkokin 

kasuwanci, ko su kawo canjin rayuwar nahiyarsu. Kamfanoni, da dama, ko 

masana’antun yin kayayyakin dake tallafa wa al’ummarsu, na samun nasara. 

Rahoton Majalisar [inkin Duniya, ya bayyana cewa, mata na samun ci gaban 

kashi 80 zuwa 90, cikin 100, na noma abinci, a yankin Yammacin Saharar Afrika, 

kuma mata ne ke samar da kashi 22 daga cikin 100, na }arin yabanyar albarkatun 

gona, fiye da takwarorinsu maza. Bankin Duniya ya gano cewa, matan Afrika, 

wa]anda suka samu rancen daga }ananan bankuna, sun ru~anya mazan dake ciwo 

irin wa]annan basussuka, wajen biya, sau 26. Ku]a]en na zuwa ga harkokin 

kasuwancin dake da albarka ne, dake kawo ribar da ake biyan basussukan. 

 

Nasarori irin wa]annan, sun fi amfani, idan aka lura da mawuyacin halin da 

harkokin kasuwancin matan ke shiga, a Afrika. Musamman, mata kan fuskanci 

matsalolin samun ku]a]en fara sana’o’i, kuma sun fi samun wahalar kar~ar 

basussukan banki, na ci gaba da gudanar da sana’o’insu, fiye da takwarorinsu 

maza. Ina kuma alfahari da sabon yun}urin canja hakan, wanda ya ha]a da asusun 

Babban Bankin Nijeriya, da zai jagoranci yadda za a yi sha’awar harkokin mata, da 

kuma na {ungiyar Bun}asa Harkokin Matan, wanda ya ha]a da tsare-tsaren }arin 

}warin gwiwar tattalin arziki, ta hanyar }ananan bankuna da harkokin horaswa. 

Ina fata, wa]annan tsare-tsaren za su taimaka, }warai, wajen sana’o’in da mata ke 

gudanarwa, don ganin ana gasa da su, a kowane fanni. 

 

Matan yau, sun nuna su ma sune "tamkar takwarorinsu maza", a kowane fannin 

rayuwa, ba ga harkokin sana’a ba, ko siyasa, ka]ai. Mata sune ginshi}in manufofin 

}asashen wajen {asar Amirka, da kuma tattalin arzikin duniya, domin, }aramar 

hujja ita ce, cewa, babu wata }asar da za ta yi hasashen ci gaba, idan ta bar rabinta 

a baya. Mata da ‘yan mata, sune ginshi}in tattalin arzikinmu. Su ke tabbatar da 

zaman lafiya da wadata. Don haka, taimaka ma su, tamkar taimaka wa zuba jari ne, 

a harkokin ci gaban tattalin duniya da samar da gagarumar wadata, ga kowa, a 

fa]in duniya. Kamar yadda muke karrama su, a yau, to, mu yi tunanin sabunta 

yadda za mu shawo kan al’amurra, don nuna wa juna rashin bambanci, a kowace 

rana. 


